
DEKRETULEI NO 4/2010 
 

Loron 3 Marsu 
 

Altera Rejime Promosaun ba Altu Kargu Miliár 
 
Reforma iha setór forsas armadas nian, liuliu iha estrutura komandu Forças de 
Defesa de Timor‐Leste (FFDTL), mak provoka kriasaun ba kargu sira iha tutun 
iha hierarkia militár ne’ebé la prevé iha Konstituisaun. 
 
Husi sorin, iha no. 2 husi artigu 74 Konstituisaun ida ne’e rasik determina katak 
Prezidente da Repúblika mak Komandante Supremu Forsas Armadas nian. 
 
Tanba ida ne’e, konsidera daudauk nesesidade atu konsolida Prezidente da 
Repúblika nia funsaun Komandante Supremu nian, no espíritu husi alínea m) 
artigu 86 husi Konstituisaun, ne’ebé refere ba nomeasaun husi Prezidente da 
Repúblika ba postu sira iha hierarkia militár nia tutun, diploma ida ne’e sei 
determina rejime nomeasaun ba kargu sira ne’ebé mak la prevista iha 
Konstituisaun maibé sei promove atu nune’e kargu hotu‐hotu iha hierarkia 
militár nia tutun sei hetan nomeasaun no ezonerasaun husi Prezidente da 
Repúblika. 
 
Nune’e: 
 
Governu dekreta, ho abrigu husi no. 3, artigu 115 Konstituisaun da Repúblika, 
atu vale nu’udár, hanesan tuir mai: 
 

Artigu 1 
Alterasaun 

 
Artigu 4 husi Dekretu‐Lei no. 32/2009 loron 25 Novembru nian, sei pasa ba 
redasaun ida hanesan tuir mai: 
 

“Artigu 4 
Nomeasaun no ezonerasaun ba Komandante Komponente nian no Xefe 

EstaduMaiór nian 
 
Komandante komponente sira no Xefe Estadu‐Maiór F‐FDTL nian nomeadu no 
ezoneradu husi Prezidente da Repúblika, tuir proposta Governu nian, rona uluk 
CEGGFA i hafoin hetan konsulta husi Konsellu Superiór de Defeza Militár” 
 

Artigu 2 
Entrada iha vigór 

 
Diploma ida ne’e tama iha vigór kedas iha loron publikasaun iha Jornál da 
Repúblika. 
 
Aprovadu iha Konsellu Ministru iha loron 20 fulan Janeiru 2010. 
 



UNOFFICIAL TRANSLATION FROM FUNDASAUN MAHEIN 
 

UNOFFICIAL TRANSLATION FROM FUNDASAUN MAHEIN 
 

Primeiru Ministru, 
 
 
 
 
Kay Rala Xanana Gusmão 
 
 
 
Ministru da Defeza ho Seguransa, 
 
 
 
Kay Rala Xanana Gusmão 
 
 
 
Promulgadu iha 10 / 2 / 10 
 
 
Publikadu. 
 
 
 
Prezidente da Repúblika, 
 
 
 
José RamosHorta 


